THEOLOGICAL EDUCATION SUNDAY
JUBILEE BIBLE SCHOOL-AH ENG NGE KAN TIH?

- Rev. H. Lalthlamuana, Dean of JBS.

Thil a han in\hial zêla Jubilee Bible School pawh a din tirh kum 1946 a\anga chhûtin kum 70 lai a lo tling ta a. Kum 14 lai a khaihlak hnua kan han thar thawh leh hnuah pawh Diploma in Christian Studies (Dip.C.S) batch hmasa an graduate tawh a, a batch dawttu first semester tâwp lam kan lo thleng leh ta reng mai. Tûnah hian zirlai mi 32 (mipa 21 leh hmeichhia 11) kan nei a, hêng zînga mipa 4 leh hmeichhia 4 te hi missionary deputation-a rawn zir te an ni. Zirlai hi zir dîltute zîngah a zâtve pawh kan la hleithei lova pawi kan ti hle. JBS-ah mi an rawn zir hian eng chiah nge an tih a, eng angin nge hun an hman \hin tih hi kan hrechiang lo hlawm mai thei a, a tlângpuiin i han sawi teh ang.
Academic lam: 
Sawi tawh angin JBS-ah hian Dip. C.S. kum khat course zirtîr an ni a, semester hniha \hen a ni. A zirlai course hian subject pêng hrang hrang degree course-a an zir ang chu a tlângpuiin a keng tel ve vek a, chûngte chu:- Bible Introduction (OT & NT), Theology, Church History, Mission, Religion, Ministry (Pastoral Care & Counselling, Worship & Preaching, Church Administration, Christian Education), Mission te an ni. Hêng bâkah hian Contemporary Issues & Community Care, Personal Development, Study Skills leh Spoken English te an zir tel bawk. Khîng subject tlânglâwn deuhah te khian Biblical subject tih lovah chuan a rem lai apiangah BCM chungchâng kan zep tel zêl a. Entirnan: Theology subject-ah chuan BCM Thurin kan khawih tel a, Church History-ah BCM History, Mission subject-ah kan Mission Department leh Field te, Ministry-ah BCM kalphung zirna, chutiang zêlin… Contemporary Issues and Community Care subject hian tûn lai kan ram leh hnam min sutu boruak danglam bîk zirna leh khawtlâng siam\hatna leh dâwmkânna lam a huap deuh bîk. Hêng atân hian zirtîrtute bâkah sawrkâr leh NGO lama mi thiam bîkte lecture leh seminar neihpui tûra koh luh an ni \hîn. Environmental Issues, Health, IT related issues, Child right, Indian Look/Act East policy, etc. khak tel a ni a. Community Care lam hawi deuh atân sakhaw lam issue, personal laws, saving schemes, budgeting, crime & punishment, traffic Rules, etc. Personal Development subject-ah hian spiritual formation, life skills, mental health, leadership, Speech, communication skill, sex & marriage, family, etc. lam an zir bawk. English hi grammar leh spoken English an zir bawk a, study skills hian lehkha chhiar dân leh mizo \awng ziak dân te a huap. Semester exam bâkah book review leh assignment dang te kan pe a, project writing (mini dissertation) te pawh guide nei thlapin an ziah ve a ngai a ni. Academic hian a tum ber chu rawngbâwl tûra mahnia bible zir thei tûra buatsaih te, thusawi leh Kohhran inkaihhruaina lama thiamna leh hriatna pêk te, tualchhûng leh BCM huapa kan chanchin buah te thuziak hmanga rawngbâwlna nei thei tûra buatsaih te a ni. Hêng zawng zawng hi Kohhran chernghehna leh Pathian Ram tân a ni.

Skills Development Training: 
Hei hi hun leh resources dang indaihlohna avângin na takin kan kalpui thei rih lo. Electrict wiring and repairings, baking & cooking, carpentry, cement work & ring rod siam te zirtîr an ni a, mi thiamte koh luh \hin an ni. Hêng thil hi professionalism awm thamin kan inzirtîr thei lova, mahse chhûngkaw intodelhna atân chuan \angkai ve tak an ni.

Pathian biak leh Thlarau lam thil: 
Kum tin JBS zirlai te leh zirtîrtute hian Retreat programme kan hmanga, huhova Pathian pâwlna leh infuih thar nân te hun kan hmang \hîn. Zing tin minute 30-a rei morning devotion kan nei \hin a, zirlaite leh zirtîrtuten hun an inhman chhâwk \hîn. Hostel-ah hian tlailamah \awng\ai inkhâwm a awm ziah bawk. Hei bâkah hian thla khatah vawi khat Friday chawhnuah inpâwlhona neih \hin a ni. A remchan dân anga tualchhûng kohhrana inkhâwm leh thil dangah zirlaite inhnamhnawih ve tûra beisei an ni bawk. JBS Hostel zaipâwl leh mi mal zaithiam kan neih te hian khawi ilo kalchhuahna apiangah rawngbâwlna an nei ve \hîn.

Practical Ministry: 
Practical ministry hi class room-a sermon trial bâkah a huhova kal chhuaka rawngbâwlna neih \hin a ni a. Kumin  kum tâwp lamah pawh hian Mission Field lamah hun hman tum rilrûk a ni.

Games & Sports: 
JBS hian hmunhma kan nei \ha vak lova, room pawh kan indaih loh avângin helamah hian kan la pachhe hle. Common room infiamna tenau bâk kan tithei meuh lo. Amaherawhchu Annual Sport kan nei ve a, JBS pum pui chu House 2-ah in\henin major games, in-door and out-door games \henkhatte a inelna kan nei ve a, nuam kan ti ve thei khawp mai.

Social Work: 
Hostel leh a vêl tihfai bâkah hian hmun dang te pawh zirlaite hian an tifai \hîn. Inrinni zîng tin leh thla khata zirtâwpni vawi khat hi hetiang tihna hun atân hman \hin a ni. Christian Hospitala hman tûr thisen te pawh JBS hian kan pe ve a ni

Tlângkawmna: 
[bookmark: _GoBack]JBS zirlai hi a hun rei loh ngaihtuah chuan a rit ve fe reuh va, zirlaite pawh an hah ve thawkhat hle a ni. Zirna hi practical thei ang bera kalpui a, zirlaite pawh academic ngawr ngawr ni lovin mihring puitlinna lama hmasâwn tûrin kan fuih nasa hle a. Mizo Kristian chhûngkaw nu leh pa pângngai tak, Kohhran leh ram tâna khua leh tui \ha tak ni tûra buatsaih hi kan tum. Hei hi Pathian Ram zauna tûr leh a lanfiahna tûr atân a pawimawh hle a ni. Zirna sâng zâwk bei zui thei tûrte chu JBS an chhuahsan hnuah zir zawm leh zêl tûrin kan fuih a, theological College-ah leh zirna pângngaia zir chhunzawmte an awm a ni. Nikumah khan mi 28 an graduate a, missionary te ram chhûng leh ram pâwnah rawngbâwlin an lêt leh a. Zirlai pathum zirna sâng zâwk beiin theological college-ah an zir zawm a, pakhat voluntary missionary, \henkhat evangelist rawngbâwlnaa inhmangin a \hente chu tualchhûng Kohhranah te an inhmang ve hlawm bawk. Tualchhûng Kohhran ban, JBS-a full time-a zir ve hman lote tinzâwna Distance Study Programme kalpui hi kan hmalâkna  mêk a ni a, tihhlawhtlin thuai thuai a châkawm hle mai. Kohhrante \awng\aina leh thilpêka \ang tlâng zêl tûrin kan ngên chiam a che u. 

